
తే. శబలితంబగు నయ్యేటిసలిలకణము

     లల్లనల్లన గొనుచు మందానిలుండు

     చల్లఁగా వీచి వనపథశ్రాంతి దీర్ప

     నది గనుంగొను వేడుకఁ గదలికదలి.24

మ. ఒకచో మత్తమరాళనృత్తనినదం బొండొక్కచోఁ జక్రవా

     కకుటుంబస్మరకేలిజాతకలనిక్వాణంబు వే ఱొక్కచో

     వికచాంభోజమరందసన్మధుమదావేశభ్రమద్భృంగగా

     నకలాపధ్వని మానసంబుసకు నానందంబు సంధింపఁగన్.
25

క. కంజకుముదోత్పలచ్యుత

     కింజల్కపరాగపటలకీలిత మగుచు

     న్మంజుసరోవరదేవత

     మాంజిష్ఠము గట్టుకొనినమాడ్కిం దనరున్.
26

మ. చలదిందీవరచారునేత్ర సముదంచచ్చంచరీకాలకం

     జలజాతాననఁ గంబుకంఠి బినహస్తం జక్రవాకస్తనిం

     బులినశ్రోణి మరాళరాజగమన న్భూజాని గాంచె న్నట

     జ్జలకల్లోలపరంపరానినదవాచాశాలిని న్మాలినిన్.
27

వ. కాంచి వితతపరిశ్రాంతుఁడును, సంతోషితస్వాంతుండునునై బెదరి

     బెదరి తనవదనంబుఁ గనుంగొనుచుం గదలకున్న యిఱ్ఱిగున్న వీక్షించు

     చున్న యవసరంబున.
28

సీ. దీర్ఘదీర్ఘంబులై తిరి గట్టిమడములు

                    గడచి తూలాడు కెంజడలతోడ

     వింజామరము విచ్చి వ్రేలవైచినమాడ్కి

                    డాలొందు నరపగడ్డంబుతోడ

     ఫాలబాహూదరపార్శ్వదేహంబుల

                    గొమరారు భూతిపుండ్రములతోడఁ

     బోళెంబు విడిచి కప్పుకొని వచ్చిన

                    కొత్తమణుఁగుఁ జమూరుచర్మంబుతోడ

		 ఈ పేజీలో చివరి మార్పు 7 అక్టోబరు 2021న 11:00కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

